
Aferzdeg n Nadur Gif awanec amazVan g Amurakuc 

 

 

Imyamun g anmuggar nna tesful ‘Tamesmunt tamagit tamazghant’ 

ghif ansers ‘Awanec amazghan g Amurakuc’, dârt n iberwaten nna 

idfarên igraghen, da ferrezedgen idd 

1/ Iqqim Amurakuc ar 1912 d Awanec u tamagit tamazghant, seg 

azân nnes akalrwan, nna nekkezen akkw iwancen n amadâl mas illa. 

2/ G 1912 tekrâz Frans Amurakuc, tsars digs yan Awanec amaynu, 

s yan assagh amaynu ‘Le Maroc’ s tafransist, ‘Al Maghrib’ s 

ta3râbt, tamanaght tamaynut ‘Rebadê’, acenyal amaynu, azugay 

anamur amaynu, tamagit tamaynut ‘ta3râbt’ d anbadê asertan amaynu. 

Imcis, ghif azgharê asagan, Amurakuc yaghul d awanec a3râb 

iznen i tancuriyt n iwancen i3râben. Hât tikkelt tamezwarut g 

amezruy nnes ayd issen Amurakuc tubya inger azân nnes amagitan 

akalrwan, d azân amagitan asagan n awanec nna yaghuln d aneqqerân. 

3/ Ase3rêb nna tessentey Frans, nna ikkan ghas win anbadê 

asertan n awanec, issen asmata iktan ibergeln tudert n ifganen, 

awal, amezruy d imal, tudert tanamunt d tadelsant … Imci ayd 

yaghul Amurakuc agafa afrikan d ’a3râb’, imcinna da t tezêmini 

tasgherêt ‘Al Maghrib Al 3arâbi’. 

4/ Hma ad ffer anilini ad seg yat tasga, tamagit takalrwant 

d tamezruyant n  Amurakuc amm akal afrikan amazighan, d tamagit 

n awanec amm tamagit ta3râbt zi tasga yadên, tettesfel yat 

taherya n akesaghmis ghif tasyat tamadant n tamagit nna ur 

yad tezdey d akalru maca i yan amad anesmimed. Yat tamawfert 

n angam ad nettat yan aberwet awerwiran ghif tamagit n ifganen n 

isakeren imadanen ; ahâ ur da isistin ghif tamagit n awanec d 

azân nnes i akal afrikan amazighan. 

5/ Amussu Amazighan iderê g tamdit ad llig ifernaw angam ad 

uzgil d amadan n tamagit, llig da issutur takesla inger 

Imazighen intakalen d I3râben nna ed iddan seg mani s aserrus; 

acku ikez tillawt taneccurt n sin n imaden : amad a3râban d amad 

amazghan. 

6/ Yiwdê azemz nna g nezrinig angam ad uzgil n tamagit iddex 

seg yat tasga, tamatagt nnes nettat amad, seg tasga yadên da 

tsawal ghif ifganen d iwdanen. Yiwdê azemz nna g nettefernaw 

angam n tamagit n agdud d awanec zi azân akalrwan ; ur idd amadan. 

7/ Yiwdê azemz nna g illa ghif Amussu Amazighan ad ismumes 

arwawal nnes fella tamagit tamazghant n awanec d agdud, ur idd 

ghif tirabbutin timadanin, tibnalitin timazghatin … Hma ad 

nezrinig tubya ‘tantopoligitant’, nna tsekcem tasedla n 1912 ; 

naghul gher aziggiz inger tamagit n awanec d tin akal, amm 

akkw timizar n amadâl. 

8/ Ad nessektey idd tasistent tamazghant nna ittesersen 

seg 1912, amentil nnes netta akasay asertan, seg digs akasay 

awalan d adelsan; ur igin ghas tawemfert tayzerâwt inger 

tiyyadê. S anbadê asertan s azân a3râb, awanec ikasay, s ang, 

timmuzgha nnes. Imcis, akasa ad ur ittezrinig ghas mec 

yaghul anbadê asertan d amazighan dix; nghedd, s iwaliwen 

yadên, mec isiker yat tagfusant inger tamagit n akal 

amurakucan, nna illan g Afrik n agafa ‘Tamazgha’, d tin awanec nna 

ileghghmen anbadê asertan afella n akal ad. Tamagit n awanec d 

anbadê asertan ayd imagawrn imattêf n tasistent tamazghant, nna 

ur imisn amya i azân amadan, ayllan nghedd anserrus, n 

iysemderen nna da ileghghmen anbadê s assagh n awanec; nna mi 

ccil as ad ig awanec amazghan s anamek asakalan, ur idd amadan. 

9/ Azaf n timmuzgha n Amurakuc amm tamagit n awanec d tamurt 

sunmzun n tamagit tamazghant n agafa-afrikan n taybbariwt, 

imagawer asmed n tanigakt tamagitant d tanamurt nna ittelekyen 

g 1912; aynna iruran Amurakuc d tamazirt ittelen i aneqqerê 

anmalan a3râban s mayd igan azgharê amagitan. Ayad iga awd asrey 

i asedgherê amenzaghan nna da isnilin tamagit ta3râbant 

tamadant i tamagit tamazghant takalrwant d agafa-tafrikant n 

Amurakuc. 

10/ Da dighnesmini idd tamunriyt tamagitant tamazghant- 

tafrikant n Amurakuc d Imurakucanen, nna inezzeghen talgamawiyt 

nnes zi tamuniyt n akal amazghan afrikan, ur da  teswahî sumyan 

tasegtiyt tamadant, tadelsant d tawalant nna imagawern atêrrêh n 

tamagit ad tawarbdowant, imcinna tga taddayt i akkw timizar n 

amadâl nna issenen tasegtiyt; maca g yat tamuniyt nna ittafan 

tala nnes g yan azân akalrwan ancur. 

11/  Angam ad akalrwan n tamagit n awanec d tamurt, ur idd tin 

ifganen, tezmer ad tesbedd amenzagh amagitan g Amurakuc. 

Amenzagh ad nna yusin tisghalatin, mazerê imatagtanen nnes, seg 

imadanen inekriksawen. Angam ad n tamagit takalrwant tserrus 

yat tamagit tamesyant nna g ittakez ku amurakucan ighf nnes, zi 

azân nnes asakalan, ur idd amadan. 

 


